
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2024 ԹՎԱԿԱՆԻ ՀՈՒՆՎԱՐԻ 4-Ի N32-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ 


	1. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ
ԻՐԱՎԱԲԱՆԱԿԱՆ ՎԱՐՉՈՒԹՅՈՒՆ
	22.05.2025թ.

	
	N02/12.23/16171

	Ներկայացված նախագծի 2-րդ կետի համաձայն՝ սույն որոշումն ուժի մեջ է մտնում «Շրջակա միջավայրի կառավարման ոլորտի թվային ծառայությունների հարթակ» էլեկտրոնային համակարգի «Արտանետման թույլտվության տրամադրում» բաժնի գործարկումից հետո, մինչդեռ, վերո նշված կարգավորումից չի որոշակիացվում որոշման ուժի մտնելու ժամկետները:

	Ընդունվել է։ 


	2. ՀՀ ՎԱՐՉԱՊԵՏԻ ԱՇԽԱՏԱԿԱԶՄԻ ՏԱՐԱԾՔՅԻՆ ԶԱՐԳԱՑՄԱՆ ԵՎ ՇՐՋԱԿԱ ՄԻՋԱՎԱՅՐԻ ՀԱՐՑԵՐԻ ՎԱՐՉՈՒԹՅՈՒՆ
	

	
	

	1. Հաշվի առնելով Նախագծով ներկայացված կարգավորումների բնույթը, այն է՝ անհրաժեշտ փաստաթղթերը բացառապես էլեկտրոնային եղանակով տրամադրելու գործընթացի ապահովման հանգամանքը, առաջարկում ենք  Հայաստանի Հանրապետության կառավարության 2024 թվականի հունվարի 4-ի N 32-ն որոշման (այսուհետ՝ Որոշում) մեջ առկա բոլոր համապատասխան կարգավորումները, գործառութային տեսանկյունից, ամբողջությամբ համապատասխանեցնել առաջարկվող փոփոխությունների տրամաբանությանը։
	Ընդունվել է։

	2. Անհրաժեշտ է խմբագրել և ճշգրտել Նախագիծը՝ համարակալման տեսանկյունից։ 
	Ընդունվել է։

	3. Խմբագրման կարիք ունի Նախագծի 1-ին մասի 5-րդ կետով առաջարկվող կարգավորումը, քանի որ պարզ չէ, թե ո՞ւմ կողմից և ի՞նչ ընթացակարգով է տեղի ունենալու տրամադրված արտանետման թույլտվության ուժը կորցրած ճանաչվելու գործընթացը՝ հաշվի առնելով Որոշման հավելվածի (այսուհետ՝ Հավելված) 22-րդ կետում՝ արդեն իսկ հստակ սահմանված կարգավորումը, այն է՝ «Տրամադրված արտանետման թույլտվությունը կարող է ուժը կորցրած ճանաչվել լիազոր մարմնի ղեկավարի հրամանով․․․․»։ 
		Ընդունվել է։

	4. Հաշվի առնելով Նախագծի 1-ին մասի 4-րդ կետում (տե՛ս սույն եզրակացության 2-րդ կետը) ներկայացված կարգավորումը, այն է «գործունեության համար նախատեսված տարածքի կետային կոորդինատային տվյալները՝ ՎԻ ՋԻ ԷՍ-84 (WGS-84) (ARMREF 02)) ազգային գեոդեզիական կոորդինատային համակարգով,»՝ առաջարկում ենք Նախագիծը համաձայնեցնել նաև Կադաստրի կոմիտեի հետ։
	Ընդունվել է։


	5.Անհրաժեշտ է խմբագրել (կամ հիմնավորել) Նախագծի 6-րդ կետով (տե՛ս սույն եզրակացության 2-րդ կետը) և նոր խմբագրությամբ առաջարկվող Ձև N 2-ը՝ անհարկի կրկնություններից խուսափելու նպատակով (սույն դիտարկումը վերաբերում է նաև Որոշման այլ նույնաբովանդակ ձևակերպումներին, օրինակ՝ աղյուսակ N 6, ուստի՝ առաջարկում ենք քննարկել, Նախագծի շրջանակներում, նաև այլ համանման շտկումների ներառման հարցը)։
	Ընդունվել է։


	6.Անհրաժեշտ է լրացուցիչ քննարկել Նախագծի 2-րդ մասով ներկայացված կարգավորման՝ ժամանակային տեսանկյունից անորոշ ձևաչափով ներառման նպատակահարմարության հարցը, քանի որ վերջինիս բովանդակությունից պարզ չէ, թե ե՞րբ և ի՞նչ ընթացակարգերի արդյունքում է գործարկվելու «Շրջակա միջավայրի կառավարման ոլորտի թվային ծառայությունների հարթակ» էլեկտրոնային համակարգի «Անշարժ աղբյուրներից մթնոլորտ արտանետված վնասակար նյութերի մասին» վարչական վիճակագրական հաշվետվությունների ներկայացման բաժինը (այսուհետ՝ բաժին):
	Ընդունվել է։



	7.Հստակեցման կարիք ունի բաժնի գործարկման (կամ ստեղծման) համար անհրաժեշտ լրացուցիչ ֆինանսական միջոցների տրամադրման անհրաժեշտության հանգամանքը և, ըստ այդմ՝ Նախագիծն անհրաժեշտ է համաձայնեցնել նաև Ֆինանսների նախարարության հետ։

	[bookmark: _GoBack]Ընդունվել է։ 
Բաժնի ստեղծման և գործարկման համար լրացուցիչ ֆինանսական միջոցների անհրաժեշտությունը բացակայում է։
Ֆինանսների նախարարի  2025 թվականի մայիսի 23-ի N01/11-4/11224 գրությամբ դիտողություններ և առաջարկություններ չկան։




